
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	 1. ՀՀ տարածքային կառավարման և ենթակառուցվածքների նախարարություն

	20.10.2020թ.

	
	N ՍՊ/15.2/29832-2020


	 1. Կարգի 3-րդ կետի ձևակերպումը համապատասխանեցնել  «Հանրակրթության   
    մասին»  ՀՀ օրենքի 3-րդ հոդվածի 1-ին մասի 14.1-ին կետի ձևակերպմանը:

	 
	 Ընդունվել է:

	 2. ՀՀ ֆինանսների նախարարություն

	28.10.2020թ.

	
	N01/8-3/15976-2020


	 1. Նախագծի վերաբերյալ դիտողություններ և առաջարկություններ չունենք:

	 
	 

	 1. Երևանի քաղաքապետարան

	20.10.2020թ.

	
	N ՍՊ/15.2/29832-2020



	 1. Նախագծի հավելվածի 12-րդ կետով սահմանվում է, որ ուսուցիչը վերապատրաստող կազմակերպությունների և երաշխավորված առցանց դասընթացների հրապարակված ցանկից ընտրում է վերապատրաստող կազմակերպություն(ներ), իսկ  հավելվածի 13-րդ կետով սահմանվում է, որ ուսումնական հաստատությունների կողմից վերապատրաստող կազմակերպությունը ընտրելու արդյունքում կազմակերպությունը կոմպլեկտավորում է վերապատրաստման խմբեր: Պարզ չէ, թե վերապատրաստող կազմակերպությանը ընտրում է ուսուցիչը, թե ուսումնական հաստատությունը: Նշված կետերը հստակեցման կարիք ունեն:

	 Չի ընդունվել:
 
	Չի ընդունվել:
Ուսուցիչը հրապարակված ցանկից ընտրում է իր ցանկացած կազմակերպությունն և տրամադչում տեղեկուտյունը ուսումնականի հաստատությանը, որից հետ ուսումնական հաստատությունն կատարում է սույն գործողությունները:

	 2. Նախագծի հավելվածի 11-րդ կետով սահմանվում է, որ երաշխավորված դասընթացների պետք է իրականացված լինեն հերթական ատեստավորման սահմանված ժամկետից առաջ՝ մեկ տարվա ընթացքում, որը հակասում է հավելվածի 12-րդ կետով սահմանված դրույթին, ըստ որի ուսուցիչը կարող է հերթական վերապատրաստումից հետո մինչև հաջորդ ատեստավորումն ընկած ժամանակահատվածում մասնակցել երաշխավորված դասընթացների, հավաքել անհրաժեշտ քանակությամբ կրեդիտներ և հերթական վերապատրաստումների ժամանակ ներկայացնել դպրոցի տնօրենին:  
	



	  Ընդունվել է:




	 4.  ՀՀ կրթության տեսչական մարմին

	27.10.2020թ.

	
	N 01/01-1/910-2020


	1. երաշխավորված դասընթացները ո՞ր կազմակերպություններն են իրականացնում.

	 
	1.   Ատեստավորման ենթակա ուսուցչին վերապատրաստող` երաշխավորված կազմակերպությունների ցանկի ձևավորման կարգը սահմանում է կրթության պետական կառավարման լիազորված մարմինը:


	2. ուսուցիչը ե՞րբ կարող է առաջին անգամ վերապատրաստվել (առնվազն քանի՞ տարվա ստաժի դեպքում).

	 
	1.   Հանաձայն «Հանրակրթության մասին» օրենքի հոդված 26-ի 24-րդ կետ՝ տվյալ պաշտոնը մեկ տարի զբաղեցնելուց հետո:


	3. որոշակի ժամկետով աշխատանքային պայմանագրով աշխատող (այդ թվում՝ փոխարինող) ուսուցիչները կարո՞ղ են վերապատրաստման ներկայացվել տվյալ ուսումնական հաստատությունից.

	 
	  Հանաձայն «Հանրակրթության մասին» օրենքի հոդված 26-ի տվյալ ուսումնական հաստատությունում զբաղեցրած պաշտոնի նկարագրին ուսուցչի համապատասխանության որոշման նպատակով պետությունն իրականացնում է ուսուցչի հերթական ատեստավորում՝ յուրաքանչյուր ուսուցչի համար 5 տարին մեկ անգամ։ Մինչև սահմանված ժամկետի լրանալը ուսուցիչը կարող է իր նախաձեռնությամբ և իր միջոցներով վերապատրաստվել և դիմել ատեստավորման, բայց ոչ շուտ, քան հերթական ատեստավորումից մեկ տարի հետո։



	4. համատեղությամբ աշխատող ուսուցիչները (հիմնական աշխատավայրում և տվյալ ուսումնական հաստատությունում տարբեր առարկաներ դասավանդելու դեպքում) կարո՞ղ են վերապատրաստման ներկայացվել տվյալ ուսումնական հաստատությունից.

	
	Պատասխանը 3-րդ կետով:

	5. մեկից ավելի (հարակից կամ ոչ հարակից) առարկաներ դասավանդող ուսուցչի վերապատրաստումն ինչպե՞ս է կազմակերպվում.
	
	Ընդհանուր հիմուքներ

	6. ինչպե՞ս է կարգավորվում այն ուսուցիչների կեցության հարցը, երբ որևէ մարզում վերապատրաստող կազմակերպություն չլինելու կամ այլ պատճառով ուսուցիչը ստիպված է լինելու այլ մարզում կամ Երևանում վերապատրաստվել.

	
	Կարգը չի ապահովում ուսուցչի կեցության խնդիրները:
Ուսուցչին հնարավորություն է տրված  ցանկից ընտրել ցանկացած կազմակերպություն՝ ըստ հարմարության:


	7. ըստ նախագծի հավելվածի 11–րդ կետի՝ «Ուսուցիչների վերապատրաստման մոդուլները մշակվում են վերապատրաստող կազմակերպության կողմից` նախարարության սահմանած չափորոշիչների և ծրագրերի հիման վրա և վերապատրաստումը սկսվելուց ոչ ուշ, քան 15 օր առաջ ներկայացնում են նախարարություն՝ հաստատման»: Այս պարագայում պետք է պահանջ սահմանել, որ մոդուլները չկրկնվեն հաջորդ (հերթական) վերապատրաստումն անցնող ուսուցիչների համար: Նախկինում եղել են դեպքեր, երբ հերթական և նախորդ վերապատրաստման մոդուլները նույնն են եղել` չապահովելով արդյունավետ վերապատրաստում.

	
	Չի ընդունվում:
Ամեն մրցույթի մասնացելով կազմակերպությունը ներկայացնելու է մոդուլը։ Գուցե այդ մոդուլը այնքան լավն է, որ բավարարում է պահանջներին։ Միանշանակ չի, որ չփոփոխված մոդուլը ավելի վատն է, քան փոխվածը։

	8. ըստ նախագծի հավելվածի 13–րդ կետի՝ «Ուսուցիչը վերապատրաստող կազմակերպությունների և երաշխավորված առցանց դասընթացների հրապարակված ցանկից ընտրում է վերապատրաստող կազմակերպություն ...»: Սա նշանակու՞մ է, արդյոք, որ ուսումնական հաստատությունը պետք է ընտրի (15-րդ կետ) իր ուսուցիչների ընտրած բոլոր կազմակերպությունները (որոնց թիվը կախված կլինի ուսուցիչների թվից և ընտրությունից): Բացի այդ «Հանրակրթության մասին» ՀՀ օրենքի 26-րդ հոդվածի 9-րդ մասի համաձայն՝ «9. Ուսումնական հաստատությունը կրթության պետական կառավարման լիազորված մարմնի երաշխավորած վերապատրաստող կազմակերպությունների ցանկից ինքնուրույն է ընտրում ատեստավորման ենթակա ուսուցիչներին վերապատրաստող կազմակերպությանը:»: Սույն կետը հակասում է նաև «Հանրակրթական ուսումնական հաստատության ատեստավորման ենթակա ուսուցչին վերապատրաստող երաշխավորված կազմակերպությունների ցանկի ձևավորման կարգի» (նախագծի) 19-րդ կետին՝ «19. Հաստատությունը Ցանկից ընտրում է որևէ Կազմակերպություն և կնքում պայմանագիր՝ ատեստավորման ենթակա ուսուցիչների վերապատրաստման համար:».

	
	Չի ընդունվում:
Չի ընդունվում։ Ուսուցիչը ընտրում է և տնօրենը չի կարող նրան մեկ ուրիշ կազմակերպություն պարտադրել։ Օրենքին էլ չի հակասում, որովհետև ուսուցչի ընտրելուց հետո դպրոցը ընտրում է այդ կազմակերպությունը կամ կազմակերպությունները։

	9. ըստ նախագծի հավելվածի 17–րդ կետի՝ «Վերապատրաստման համար վերապատրաստող կազմակերպությանը վճարում է ուսումնական հաստատությունը՝ այդ նպատակով հատկացված միջոցներից...»: 
Ֆինանսական միջոցների հատկացման մասով անհրաժեշտ է տարանջատել պետական և ոչ պետական ուսումնական հաստատությունները.

	
	Չի ընդունվում:
Չի ընդունվում։ 
Այս կարգը վերաբերվում է պետական դպրոցներում աշխատող ուսուցիչների վերապատրաստմանը։

	10. ըստ նախագծի հավելվածի 18–րդ կետի՝ «Տնօրենը, վերապատրաստումն սկսվելուց առնվազն 10 օր առաջ ուսուցչին տեղեկացնում է վերապատրաստող կազմակերպության, վերապատրաստման ժամկետի, վերապատրաստման ձևի և վայրի (հեռավարի դեպքում՝ հարթակի) մասին»:
Այս կետի և վերապատրաստմանը մասնակցության դեպքերում պետք է նախատեսել նաև ֆորսմաժորային և այլ իրավիճակներ, երբ ուսուցիչը, արդեն իսկ ընդգրկված լինելով ցանկում, կարող է ներկայացնել անաշխատունակության թերթիկ կամ այլ հարգելի պատճառներ:

	
	Չի ընդունվում։ 
Այստեղ խոսքը գնում է կոնկրետ վերապատրաստման տեղի մասին։ Այսինքն տնօրենը արդեն ուսուցչին ներկայացրել է։ Ուսուցիչը այդ ժամանակ ճետք է չմասնակցելու մասին գրեր։

	11. 2-րդ կետում «նախարարի» բառից հետո ավելացնել (այսուհետ՝ նախարար) բառերը և 10-րդ ու 23-րդ կետերից հանել «Հայաստանի Հանրապետության կրթության, գիտության, մշակույթի և սպորտի» բառերը.

	
	Ընդունվել է:

	12. 9-րդ կետից հանել «հանրակրթական» բառը.
	
	Ընդունվել է:

	13. 10-րդ կետում «հեռակա» բառը փոխարինել «հեռավար» բառով.
	
	Ընդունվել է:

	14. 12-րդ կետը վերախմբագրել հետևյալ բովանդակությամբ՝ «Վերապատրաստման դասընթացները սկսվում են վերապատրաստող կազմակերպությունների ցանկի հրապարակումից ոչ շուտ, քան մեկ ամիս հետո, իսկ երաշխավորված դասընթացները կարող են իրականացվել ցանկի հրապարակման օրվանից կամ հերթական ատեստավորման համար սահմանված ժամկետից առաջ՝ մեկ տարվա ընթացքում:».

	
	Ընդունվել է:

	15. 13-րդ կետից հանել «առցանց» բառը.

	
	Ընդունվել է:

	[bookmark: _heading=h.gjdgxs]16. 14-րդ կետում «Ուսուցիչը կարող է հերթական վերապատրաստումից հետո մինչև հաջորդ ատեստավորումն ընկած ժամանակահատվածում մասնակցել երաշխավորված դասընթացների,» բառերը փոխարինել «Ուսուցիչը կարող է երաշխավորված դասընթացներից» բառերով, քանի որ հերթական վերապատրաստումից հետո մինչև հաջորդ ատեստավորումն ընկած ժամանակահատվածը 5 տարի է, իսկ 12-րդ կետով սահմանված է, որ «...երաշխավորված դասընթացները պետք է իրականացված լինեն հերթական ատեստավորման սահմանված ժամկետից առաջ՝ մեկ տարվա ընթացքում կամ կարող են իրականացվել ցանկի հրապարակման օրվանից»:

	
	Ընդունվել է:

	17. 15-րդ կետում «կոմպլեկտավորում» բառը փոխարինել «ձևավորում» բառով.

	
	Ընդունվել է:

	18. 16-րդ կետը վերախմբագրել հետևյալ բովանդակությամբ՝ «Ատեստավորման ենթակա ուսուցչի փաստաթղթերի` «Հանրակրթության մասին» Հայաստանի Հանրապետության օրենքի 26-րդ հոդվածի 10-րդ մասի [նախագծում գրված է՝ «նշել կոնկրետ կետը»-ԿՏՄ] պահանջներին համապատասխանությունն ստուգելուց հետո վերապատրաստող կազմակերպությունը եռակողմ պայմանագիր է կնքում ուսուցչի և նրան ներկայացրած ուսումնական հաստատության հետ:». 

	
	Ընդունվել է:

	19. 20-րդ կետը վերախմբագրել հետևյալ բովանդակությամբ՝ «Ուսումնական հաստատության տնօրենը՝ ուսուցչի ներկայացրած` երաշխավորված դասընթացին մասնակցության և հավաքած կրեդիտների վերաբերյալ փաստաթղթի և վերապատրաստող կազմակերպության կողմից տրված վկայականի լուսապատճենները ներբեռնում է կրթության կառավարման տեղեկատվական համակարգ՝ ուսուցչի բնութագրի բաժնում:»:

	
	Ընդունվել է:

	 5.   ՀՀ Արդարադատության նախարարություն


	09.12.2020թ.

	
	N //27669-2020



	1.«Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում նշված «5-րդ կետը» բառերն անհրաժեշտ է փոխարինել «5-րդ մասը» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ և «Հանրակրթության մասին» օրենքի 26-րդ հոդվածների պահանջները:
	
	Ընդունվել է:

	2. Նախագծի նախաբանում առաջակում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածի 1-ին մասին:
	
	Ընդունվել է:

	3. Նախագծով հաստատվող հավելվածի (այսուհետ՝ Հավելված) վերևի աջ անկյունում «Հավելված N1» բառերն անհրաժեշտ է փոխարինել «Հավելված» բառով՝ նկատի ունենալով, որ Նախագծի 1-ին կետով Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման (այսուհետ՝ Որոշում) հավելվածը նախատեսվում է նոր խմբագրությամբ շարադրել՝ համաձայն հավելվածի:
	
	Ընդունվել է:

	4. Հավելվածի 1-ին կետում նշված «կազմակերպաիրավական» բառն անհրաժեշտ է փոխարինել «կազմակերպական-իրավական» բառերով՝ նկատի ունենալով ՀՀ քաղաքացիական օրենսգրքի պահանջները:
	
	Ընդունվել է:

	5. Հավելվածի 8-րդ կետում նշված «համապատասխան նշում» բառերն անհրաժեշտ է հստակեցնել՝ հաշվի առնելով, որ Հավելվածի 9-րդ կետում խոսքը գնում է «լրացված տվյալների» մասին, որը նույնպես անհրաժեշտ է հստակեցնել և նշել, թե որ տվյալների մասին է խոսքը, որոնք են ենթակա լրացման:
	
	Ընդունվել է:

	6. Հավելվածի 10-րդ կետում և Հավելվածի ամբողջ տեքստում նախատեսվում են «երաշխավորված դասընթացի» վերաբերյալ կարգավորումներ: Ստացվում է, որ նախագծով ներմուծվում է նոր հասկացություն, որի իրավական բովանդակությունը նախագծով չի բացահայտվում: Այդ կապակցությամբ անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 15-րդ հոդվածի պահանջները, որոնց համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Հետևապես, Նախագծով անհրաժեշտ է լիարժեք սահմանել «երաշխավորված դասընթացի» բովանդակությունը՝ նշելով, թե այդ դասընթացն ինչ է իրենից ներկայացնում, ինչ կարգով է իրականացվում, որքան կրեդիտ է անհրաժեշտ հավաքել այդ դասընթացն ավարտելու համար և այլն: Հարկ է նշել նաև, որ «Հանրակրթության մասին» օրենքի 26-րդ հոդվածը, որը սահմանում է ուսուցչի վերապատրաստումը, ատեստավորումը և տարակարգի շնորհումը, չի պարունակաում «երաշխավորված դասընթացի» վերաբերյալ կարգավորումներ, և այդ առումով, Նախագծի առաջարկվող դրույթները չեն համապատասխանում հիշյալ օրենքով սահմանված պահանջներին:
	
	Ընդունվել է:

	7. Հավելվածի 13-րդ կետի դրույթների ձևակերպումն անհրաժեշտ է խմբագրել:
Նույն կետում պարզ չէ, թե նախարարության սահմանած ինչ ծրագրի բաղադրիչների մասին է խոսքը, մասնավորապես՝ անհրաժեշտ է հստակ նշել այն իրավական ակտի կրճատ անվանումը, որով սահմանվում է ծրագիրը:

	
	Ընդունվել է:

	8. Հավելվածի 14-րդ կետում անհրաժեշտ է հստակեցնել «անհրաժեշտ քանակությամբ», ինչպես նաև «վերապատրաստումների ժամանակ» ձևակերպումները: Բացի այդ, անհրաժեշտ է նաև նշել, թե անհրաժեշտ քանակությամբ կրեդիտներն ինչպես են ներկայացվելու դպրոցի տնօրենին:
Նույն կետում առաջարկում ենք «կարող է չմասնակցել» բառերը փոխարինել «իրավունք ունի չմասնակցել» բառերով, ինչպես նաև խմբագրել «Այդ դեպքում» և «վերապատրաստման այդ բաղադրիչին» բառերը՝ հստակ նշելով, թե որ դեպքին և բաղադրիչին է խոսքը վերաբերում: 

	
	Ընդունվել է:

	9. Հավելվածի 13-րդ և 15-րդ կետերի դրույթներն անհրաժեշտ է խմբագրել և համապատասխանեցնել միմյանց, քանի որ 13-րդ կետը սահմանում է, որ ուսուցիչն է վերապատրաստող կազմակերպությունների և երաշխավորված դասընթացների հրապարակված ցանկից ընտրում վերապատրաստող կազմակերպութանը, մինչդեռ 15-րդ հոդվածի համաձայն՝ ուսումնական հաստատությունների կողմից վերապատրաստող կազմակերպությունը ընտրելու արդյունքում կազմակերպությունը ձևավորում է վերապատրաստման խմբեր: Ստացվում է, որ մի կետի համաձայն՝ ուսուցիչն է ընտրում վերապատրաստող կազմակերպութանը, մինչդեռ մյուս կետով սահմանվում է, որ այդ կազմակերպությանն ընտրում է ուսումնական հաստատությունը: Այս առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջները, որոնց համաձայն՝ նորմատիվ իրավական ակտերում բացառվում են ներքին հակասությունները: 

	
	Ընդունվել է:

	10. Հավելվածի 16-րդ կետում անհրաժեշտ է պարզաբանել, թե ինչ կարգով է իրականացվում վերապատրաստող կազմակերպության կողմից ատեստավորման ենթակա ուսուցչի փաստաթղթերի՝ «Հանրակրթության մասին» օրենքի 26-րդ հոդվածի 10-րդ մասի պահանջների համապատասխանության ստուգումը:
	
	Այս կետը հանվել է նախագծից, քանի որ  տնօրենը պահանջվող փաստաթղթերը արդեն ստուգված ներկայացնում է կազմակերպությանը:

	11. Հավելվածի 17-րդ կետում անհրաժեշտ է հստակեցնել «հաջողությամբ ավարտել է դասընթացը» արտահայտությունը՝ նշելով, թե ինչ պայմանների և կրեդիտների հաղթահարման դեպքում է ուսուցիչը համարվում դասընթացը հաջողությամբ ավարտած:
Սույն կետում անհրաժեշտ է նշել նաև, թե ինչ կարգով է իրականացվում ծախսերի փոխհատուցումը, երբ ուսուցիչը հաջողությամբ ավարտել է դասընթացը և ստացել ավարտական վկայական, ինչպես նաև «հատկացված միջոցների չափով» ասելով ինչ պետք է ի նկատի ունենալ՝ վերապատրաստման բաղադրիչի մի մասի համար նախատեսված գումարի չափով, թե ուսուցչի վերապատրաստմանը հատկացվելիք ամբողջ գումարի չափով:

	
	Ընդունվել է:

	12. Հավելվածի 18-րդ կետում անհրաժեշտ է նշել, թե տնօրենն ինչ եղենակով պետք է ուսուցչին տեղեկացնի վերապատրաստող կազմակերպության, վերապատրաստման ժամկետի, վերապատրաստման ձևի և վայրի (հեռավարի դեպքում՝ հարթակի) մասին:
	
	Ընդունվել է:

	13. Հավելվածի 19-րդ կետի համաձայն՝ վերապատրաստման ավարտից հետո վերապատրաստող կազմակերպությունը վերապատրաստմանը մասնակցած ուսուցչին տալիս է վկայական (…): Այս առումով պարզ չէ՝ արդյոք վկայական ստանում է վերապատրաստմանն ուղղակի մասնակցած ուսուցիչը, թե վերապատրաստման վկայական տրվում է միայն համապատասխան կրեդիտներ հավաքած ուսուցչին, քանի որ Հավելվածի 23-րդ կետի համաձայն՝ վերապատրաստման դասընթացի (հաշվի առնելով նաև երաշխավորված դասընթացի տևողությունը) առնվազն երկու երրորդին մասնակցած, վերապատրաստման չափորոշչով և ծրագրով սահմանված չափով կրեդիտներ հավաքած ուսուցչին դասընթացի ավարտից հետո, 10 աշխատանքային օրվա ընթացքում, տրվում է վկայական՝ 5 տարի ժամկետով, որի ձևը հաստատում է նախարարը: Այս առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջները, որոնց համաձայն՝ նորմատիվ իրավական ակտերում բացառվում են ներքին հակասությունները: 

	
	Ընդունվել է:

	14. Հավելվածի 21-րդ կետում նշվում է, որ «Կազմակերպությունը հաստատում է տեղադրված աշխատանքներում ակադեմիական ազնվությունը և գրագողության բացակայությունը, կեղծ տեղեկատվության համար կրում է պատասխանատվություն»: Այդ առումով անհրաժեշտ է նշել, թե որ օրենքով սահմանված և ինչ պատասխանատվության մասին է խոսքը, ինչպես նաև արդյոք պետք չէ սահմանել նաև ուսուցչի գրագողության և ակադեմիական ազնվության դեպքում պատասխանատվության հետ կապված կարգավորումներ:
Սույն կետում անհրաժեշտ է պարզաբանել նաև «Կազմակերպությունը հաստատում է» արտահայտությունը:

	
	Նախագծից հանվել է կետը:

	15. Հավելվածի 22-րդ կետի համաձայն՝ վերապատրաստող կազմակերպությունը յուրաքանչյուր վերապատրաստման ավարտից հետո 7 աշխատանքային օրվա ընթացքում նախարարություն է ներկայացնում վերապատրաստման դասընթացի վերաբերյալ հաշվետվություն, և այդ առումով պարզ չէ, թե հաշվետվության ձևն ում կողմից և ինչ իրավական ակտով է հաստատվում:

	
	Ընդունվել է:

	16. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	
	Նախագիծը ուղարկվել է շահագրգիռ մարմիններ՝ քննարկման,  և առաջարկությունները հաշվի են առնվել:

	

 1.  ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄ

	1. Նախագծի 16-րդ կետի համաձայն՝ ուսուցիչը վերապատրաստող կազմակերպությունների և դասընթացների հրապարակված ցանկից ընտրում է վերապատրաստող կազմակերպություն և (կամ) դասընթաց`   կազմակերպվող վերապատրաստումներին մասնակցելու նպատակով, և այդ մասին տեղեկացնում  տնօրենին: Սակայն սույն կարգավորումը չի բխում «Հանրակրթության մասին» օրենքի 26-րդ հոդվածի 9-րդ կետի պահանջներից, համաձայն որի՝ ուսումնական հաստատությունը կրթության պետական կառավարման լիազորված մարմնի երաշխավորած վերապատրաստող կազմակերպությունների ցանկից ինքնուրույն է ընտրում ատեստավորման ենթակա ուսուցիչներին վերապատրաստող կազմակերպությանը:

	
	Ընդունվել է:

	2. Նախագծի 2-րդ կետի համաձայն՝ ուսուցիչների վերապատրաստումն իրականացվում է երաշխավորված վերապատրաստող կազմակերպության կողմից, սակայն նախագծի 4-րդ կետի 1-ին ենթակետից բխում է, որ այլ կազմակերպություններ ևս կարող են իրենց սահմանած պարբերականությամբ իրականացնել ուսուցիչների վերապատրաստում, ինչը լրացուցիչ պարզաբանման կարիք ունի:

	
	Ընդունվել է:

	3. Նախագծի 15-րդ կետի համաձայն՝ դասընթացները կարող են իրականացվել ցանկի հրապարակման օրվանից կամ հերթական ատեստավորման համար սահմանված ժամկետից առաջ՝ մեկ տարվա ընթացքում, ինչը հստակեցման կարիք ունի, քանի որ նշված ժամկետները համադրելի չեն: 

	
	Ընդունվել է ի գիտություն:

Հաշվի առնելով այն հանգամանքը, որ ուսուցիչները կարող են երաշխավորված ցանկից որոշ դասընթացներ արդեն իսկ անցած լինել նախընթաց տարում, նշված հնարավորությունն ընձեռվել է, որպեսզի նախորդ մեկ տարվա ընթացքում արդեն իսկ տվյալ դասընթացն անցած ուսուցիչները ոչ թե նորից անցնեն նույն դասընթացը, այլ դրա հիման վրա ինքնաշխատ եղանակով կրեդիտ հավաքեն։ Սա թույլ կտա նաև կրճատել վերապատրաստումների ծավալը և խուսափել կրկնակի վարչարարությունից և ծախսերից։


	4. Նախագծի 6-րդ կետում տրված վերապատրաստման սահմանումը համադրելի չէ «Հանրակրթության մասին» օրենքի 3-րդ հոդվածի 1-ին մասի 14.1 կետով ամրագրված սահմանման հետ: Առաջարկում ենք նախագծի կարգավորումը համապատասխանեցնել «Հանրակրթության մասին» օրենքին:

	
	Ընդունվել է:

	5. Նախագծի նախաբանում հղում է կատարվում  «Նորմատիվ իրավական ակտերի մասին» օրենքի 33-րդ հոդվածի 1-ին մասին, ինչպես նաև 34-րդ հոդվածի 1-ին մասին: Հաշվի առնելով կատարվող փոփոխության ծավալը՝ գտնում ենք, որ ավելի նպատակահարմար է հղում կատարել նույն օրենքի 34-րդ հոդվածի 4-րդ մասին, համաձայն որի եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:

	
	Ընդունվել է:

	6. Կարգի 4-րդ կետով դասընթացի մշակման և իրականացման տարբերակումը  լրացուցիչ հիմնավորման կարիք ունի: Բացի այդ, «Հանրակրթության մասին օրենքի» 26-րդ հոդվածի 8-րդ մասի համաձայն՝ հերթական ատեստավորման ենթակա ուսուցիչը ուսումնական հաստատության միջոցների հաշվին նախապես պարտադիր անցնում է վերապատրաստում: Օրենքի նման կարգավորման պարագայում պարզ չէ, թե ինչ անվճար դասընթացի մասին է խոսքը, ինչպես նաև նույն մասի 1-ին կետում նշված «գործում է իր կանոնադրության հիման վրա» իրավակարգավորումը դուրս է նախագծով կարգավորվող ոլորտից:

	
	Ընդունվել է:

	7. Կարգի 6-րդ կետի համաձայն՝ ուսուցչի վերապատրաստումը վերապատրաստող կազմակերպությունում ուսուցչի կողմից նախարարության սահմանած` ուսուցչի վերապատրաստման չափորոշիչներին և ծրագրերին համապատասխան մասնագիտական նոր գիտելիքների, կարողությունների և հմտությունների կատարելագործման գործընթաց է: Մինչդեռ «Հանրակրթության մասին օրենքի» 3-րդ հոդվածի 1-ին մասի 14.1 կետի համաձայն ուսուցչի վերապատրաստումը վերապատրաստող կազմակերպություններում ուսուցչի կողմից կրթության պետական կառավարման լիազորված մարմնի սահմանած` ուսուցչի վերապատրաստման չափորոշիչներին և ծրագրերին համապատասխան մասնագիտական նոր գիտելիքների, հմտությունների և ունակությունների յուրացումն ու կատարելագործումն է:

	
	Ընդունվել է:

	8.  Կարգի 8-րդ կետի համաձայն՝ եթե վերապատրաստման իրականացման ձևաչափը պահանջում է ուսուցչի ֆիզիկական կամ հեռավար ներկայություն ուսուցչի պաշտոնական պարտականությունների կատարման ընթացքում, ապա վերջինս վերապատրաստման ընթացքում ազատվում է իր պաշտոնական պարտականությունների կատարումից՝ զբաղեցրած պաշտոնի, մանկավարժական աշխատանքի ստաժի և վարձատրության պահպանմամբ: Պարզ չէ, թե որոնք են այն դեպքերը երբ ուսուցչի ֆիզիկական կամ հեռավար ներկայությունը պարտադիր չէ վերապատրաստման համար:

	
	Ընդուվել է ի գիտություն: Ուսուցիչը վերապատրաստման ընթացքում ազատվում է իր պաշտոնեական պարտականությունների կատարումից՝ զբաղեցրած պաշտոնի, մանկավարժական աշխատանքի ստաժի և վարձատրության պահպանմամբ, անկախ այն բանից՝ վերապատրաստումը կատարվում է առկա թե հեռակա եղանակով: Խոսքը այստեղ ոչ թե ուսուցչի՝ վերապատրաստմանը ներկայության մասին է, այլ այդ ներկայության պահանջի՝ պաշտոնական պարտականությունների կատարման հետ համընկնելու մասին։ Այսպես, օրինակ, վերապատրաստումը կարող է իրականացվել արձակուրդի շրջանում և նշված անհրաժեշտությունը չառաջանա։

	9. Կարգի 12-րդ կետում չի նշվում, թե նախարարությունը ինչ ժամկետներում է ձևավորում ատեստավորման ենթակա ուսուցիչների ցուցակները:

	
	Ընդունվել է:

	10. Կարգի 13-րդ կետի համաձայն՝ նախարարի հրամանով հաստատվում է տվյալ ուսումնական տարում վերապատրաստումների ժամանակացույցը, վերապատրաստող կազմակերպությունների,  առկա և հեռավար դասընթացների ցանկը (հայալեզու, ըստ անհրաժեշտության՝ նաև օտար լեզվով)` ըստ նրանց կողմից իրականացվող ծրագրի բաղադրիչի և ուսումնական առարկայի: Լրացուցիչ հիմնավորման կարիք ունի ըստ անհրաժեշտության  նաև օտար լեզվով դասընթացների ցանկը հաստատելու իրավակարգավորումը, մասնավորապես ինչ անհրաժեշտության մասին է խոսքը:  

	
	Ընդուվել է ի գիտություն:
(հայալեզու, ըստ անհրաժեշտության՝ նաև օտար լեզվով) իրավակարգավորումը վերաբերում է այն վերապատրաստումներին, որոնք իրականացվում են միջազգային կազմակերպությունների կողմից՝ օտար լեզուների ուսուցիչների համար կամ, օրինակ, ազգային փոքրամասնություների առարկաների ուսուցիչների համար: Կարող են լինել նաև առցանց դասընթացներ, որոնք օտարալեզու են։


	11.  Կարգի 14-րդ կետով վերապատրաստման մոդուլների հաստատումը վերապահվում է  նախարարությանը, մինչդեռ գործող Կարգի համաձայն հաստատում է կազմակերպության ղեկավարը: Կարգավորման փոփոխությունը հիմնավորված չէ:

	
	Ընդուվել է ի գիտություն:
Գործող կարգում մոդուլները հաստատում էր կազմակերպության ղեկավարը, որը հանդիսանում էր Կրթության ազգային ինստիտուտի տնօրենը, իսկ նախագծով նախատեսվում է ԿԶՆԱԿ-ի եզրակացության հիման վրա   նախարարության հաստատումը՝ նախարարության սահմանած  ընթացակարգով: Փոփոխությունը պայմանավորված է այս կազմակերպությունների գործառութային տարբերությամբ։

	12. Կարգի 18-րդ կետի համաձայն՝  վերապատրաստում իրականացնելու համար կնքվող պայմանագիրը դառնում է եռակողմ՝ ներառելով նաև ուսուցչին: Բացի դա այս նոր կարգավորման հետևանքով Կարգի 19-րդ կետում  խոսվում է ուսուցչի վճարած գումարի փոխհատուցման մասին: Գտնում ենք, որ պայմանագրի եռակողմ դառնալու և ուսուցչի փոխհատուցման կարգավորումները  հիմնավորման կարիք ունեն:

	
	Ընդուվել է ի գիտություն:
Կնքվող պայմանագիրը դառնում է եռակողմ՝ ներառելով նաև ուսուցչին, քանի որ համաձայն սույն կարգի՝ ուսուցչին հնարավորություն է տրվում մասնակցելու կազմակերպության ընտրությանը, այդ պատճառով հանդես է գալիս որպես առանձին կողմ:
Կարգի 19-րդ կետում  նշված   ուսուցչի վճարած գումարի փոխհատուցման վերաբերյալ դրույթը ներառված է՝ հաշվի առնելով այն հանգամանքը, որ ատեստավորումից առաջ՝ մեկ տարվա ընթացքում, ուսուցիչը կարող է ընտրել վերապատրաստող ցանկացած կազմակերպության դասընթաց և ուսումնական հաստատության միջոցով ներկայացնել նախարարության երաշխավորության(կամ գործող ցանկից ընտրել վերապատրաստող կազմակերպության դասընթաց, որը կարգավորվում է ատեստավորման ենթակա ուսուցչին վերապատրաստող երաշխավորված կազմակերպությունների ցանկի ձևավորման կարգով (հրամանի նախագիծը շրջանառության է դրված) և անդորրագիր ստանալու դեպքում փոխհատուցվում է պետության կողմից՝ բաղադրիչի համար սահմանված չափով:


	13.  Կարգի 21-րդ կետի համաձայն՝  վերապատրաստման դասընթացի (հաշվի առնելով նաև դասընթացի տևողությունը) առնվազն երկու երրորդին մասնակցած, վերապատրաստման չափորոշչով և ծրագրով սահմանված չափով կրեդիտներ հավաքած ուսուցչին դասընթացի ավարտից հետո՝ 10 աշխատանքային օրվա ընթացքում, տրվում է վկայական՝ 5 տարի ժամկետով, որի ձևը հաստատում է նախարարը: Դասընթացի տևողությունը հաշվի առնելու հանգամանքը պարզ չէ, քանի որ Կարգի համաձայն ամեն դեպքում ուսուցիչը պետք է մասնակցի դասընթացների երկու երրորդին:

	
	Ընդունվել է:

	14. Կարգի 13-րդ կետի համաձայն վերապատրաստող կազմակերպությունը յուրաքանչյուր վերապատրաստման ավարտից հետո՝ 5 աշխատանքային օրվա ընթացքում, իր պաշտոնական կայքում կամ Հայկական կրթական միջավայրի պաշարների շտեմարանում (https://lib.armedu.am/) տեղադրում է մասնակիցների ավարտական հետազոտական աշխատանքները: Հիմնավորման կարիք ունեն հետազոտական աշխատանքներ ներկայացնելու պահանջը և այդ աշխատանքներին ներկայացվող չափանիշները, քանի որ Կարգի մեջ որևէ տեղ չի նշվում այդ պահանջի մասին:

	
	Ընդունվել է ի գիտություն և կատարվել է համապատասխան հղում իրավական ակտին:
Նախագծի սահմանված եզրակացության 10-րդ կետի պահանջները ներկայացված են 23-րդ կետում: ՀՀ կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանով  սահմանված են  այդ աշխատանքների կատարմանը  ներկայացվող չափանիշները և հետազոտական աշխատանքներ ներկայացնելու պահանջները: Հղումն իրավական ակտին ավելացվել է։

	15. Նախագծի ամփոփաթերթում բավարար հիմնավորում չի ներկայացվել Երևանի քաղաքապետարանի 1-ին, Կրթության տեսչական մարմնի 3-րդ, 4-րդ և 7-րդ նկատառումներին, ինչպես նաև Արդարադատության նախարարության 11-րդ –րդ նկատառումն ընդունվել է, սակայն կարգի մեջ համապատասխան փոփոխություն, մասնավորապես փոխհատուցման կարգի հետ կապված չի կատարվել:

	
	Ընդունվել է ի գիտություն:
Երևանի քաղաքապետարանի 1-ին դիտարկման  վերաբերյալ հայտնում եմ, որ նախագիծը լրամշակվել է, և նշված 13-րդ կետի բովանդակությունը հանվել է նախագծից, և այդ դրույթը կարգավորվում է նախագծի 16-րդ կետով:
Ուսումնական հաստատությունը, հաշվի առնելով ուսուցչի կարծիքն ու առաջարկությունը, վերապատրաստող կազմակերպությունների և դասընթացների հրապարակված ցանկից, ըստ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանով սահմանած ծրագրի բաղադրիչների, ընտրում է վերապատրաստող երաշխավորված կազմակերպություն և (կամ) դասընթաց`   կազմակերպվող վերապատրաստումներին մասնակցելու նպատակով, և այդ մասին տեղեկացնում  տնօրենին:
Կրթության տեսչական մարմնի 3-րդ և 4-րդ նկատառումների վերաբերյալ հայտնում եմ, որ այդ դրույթները չեն կարգավորվում տվյալ կարգով:
Կրթության տեսչական մարմնի 7-րդ կետի վերաբերյալ հայտնում եմ, որ մոդուլները մշակվում են՝ համաձայն նախարարի 2020 թվականի սեպտեմբերի 7-ի N 1162-Ա/2 հրամանով սահմանած ծրագրի բաղադրիչների, որոնց համապատասխանելու համար պահանջվում է ամեն տարի նախարարի հաստատմանը ներկայացնել նոր մոդուլներ: Հայտնում եմ, որ կազմակերպության գործունեության արդյունավետությունը ստուգելու է նախարարությունը՝  համաձայն կնքված պայմանագրի:

	 2.  ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄ

	10.03.2021թ.

	
	N 02/11.9/4557-2021

	1.  Նախաբանից անհրաժեշտ է հանել «Հանրակրթության մասին» օրենքի 26-րդ հոդվածի 5-րդ մասը և» բառերը:
	
	Ընդունվել է:

	2. Նախագծով հաստատվող  Կարգի (այսուհետ՝ Կարգ) 2-րդ կետում «վերապատրաստող կազմակերպությունների կողմից և վերապատրաստման դասընթացների միջոցով» բառերի միջև «և» տառը անհրաժեշտ է փոխել բութ կետադրական նշանով:

	
	Չի ընդունվում:
Դրանք առանձին բաղադրիչներ են:

	3. 3-րդ կետում պարզ չէ, թե արդյոք ԿԳՄՍ-ն երաշխավորելու է և՛ կազմակերպությունը, և՛ դասընթացը, ինչպես նաև լրացուցիչ հիմնավորման կարիք ունի, թե ինչով է պայմանավորված «կազմակերպության դասընթաց» և «ուղղակի դասընթաց» տարբերակումը: Կարելի է պարզապես գրել դասընթաց, որը կարող է մշակված լինել տարբեր կառույցների կողմից:

	
	[bookmark: _heading=h.30j0zll]Չչ ընդունվել:
ԿԳՄՍՆ-ն երաշխավորելու է և՛ կազմակերպությունը, և՛ դասընթացը, քանի որ  այս փոփոխությունը  հնարավորություն է տալիս ուսուցիչներին  վերապատրաստվել նաև իրենց նախընտրած միջազգային կազմակերպությունների կողմից իրականացվող դասընթացների միջոցով՝ վերապատրաստման որևէ բաղադրիչի համար, ուստի նախարարությունը երաշխավորություն է տրամադրում նաև դասընթացին: 
Ինչպես նաև այս փոփոխության հիմքում ընկած է այն սկզբունքը, որ  ուսուցչը կարող է ինքնուրույն մասնակցել վերապատրաստումներին, հավաքել կրեդիտներ, դա կարող է անել ոչ միայն վերապատրատման ընթացքում, այլ նաև դրանից առաջ՝ մեկ տարվա ընթացքում, որը հնարավորություն է ստեղծում կրճատելու  վերապատրաստումների ծավալը:


	4. 4-րդ կետում «կազմակերպության դասընթաց» ձևակերպումը անհրաժեշտ է վերաշարադրել՝  հաշվի առնելով նախորդ կետի վերաբերյալ առաջարկությունը: 

	
	Չի ընդունվել՝ հիմք ընդունելով 3-րդ կետի պարզաբանումը:

	5. 6-րդ կետի շարադրանքը խմբագրման կարիք ունի:

	
	Ընդունվել է:

	6. 7-րդ կետը նպատակահարմար է միացնել 2-րդ կետին:

	
	Ընդունվել է:

	7. 8-րդ կետը պետք է նախորդի 6-րդ կետին, քանի որ նախապատրաստումը  նախորդում է վերապատրաստման գործընթացին:

	
	Չի ընդունվում:
Սույն կետերի դասավորությունը հստակ նկարագրում է վերապատրաստման գործընթացը:

	8. 9-րդ կետում անհրաժեշտ է նշել միայն վարձատրության պահպանման դրույթը, քանի որ պաշտոնի և ստաժի պահպանումը ինքնին հասկանալի են:
	
	Ընդունվել է:

	9. 12-րդ կետում անհասկանալի է, թե Նախարարությունն ինչպես է 5 աշխատանքային օրվա ընթացքում ձևավորում ատեստավորման ենթակա ուսուցիչների ցուցակները և որ օրվանից է սկսվում հաշվարկը: Կարգի 11-րդ կետում խոսվում է առանձին ուսումնական հաստատության տնօրենի կողմից տվյալ տարվա ատեստավորման ենթակա ուսուցիչների անձնական գործերում համապատասխան նշում  կատարելու մասին, մինչդեռ 12-րդ կետը նախատեսում է  նախարարության կողմից «ուսումնական հաստատությունների» ատեստավորման ենթակա ուսուցիչների ցուցակները 5 աշխատանքային օրվա ընթացքում կազմելու մասին: Այդ պայմանին բավարարելու համար անհրաժեշտ է, որ բոլոր ուսումնական հաստատությունների տնօրենները կրթության կառավարման տեղեկատվական համակարգում նշում կատարեն նույն օրը, որից հետո հնարավոր կլինի ցուցակները ձևավորել 5 աշխատանքային օրում:

	
	Ընդունվել է:
11-րդ կետում կատարվել է համապատասխան լրացում:

	10. 15-րդ կետի ձևակերպումը հստակեցման կարիք ունի,  քանի որ նույն կետի տարբեր մասերի միջև առերևույթ առկա է հակասություն. նախ ասվում է, որ դասընթացները սկսվում են վերապատրաստող կազմակերպությունների ցանկի հրապարակումից ոչ շուտ, քան մեկ ամիս հետո, իսկ այնուհետև սահմանվում է, որ դասընթացները կարող են իրականացվել ցանկի հրապարակման օրվանից կամ հերթական ատեստավորման համար սահմանված ժամկետից առաջ՝ մեկ տարվա ընթացքում:

	
	Ընդունվել է մասնակի:
Երաշխավորված կազմակերպությունների դասընթացները սկսվելու են ցանկի հրապարակումից ոչ շուտ, քան մեկ ամիս հետո, իսկ <<ցանկի հրապարակումից հետո, այնպես էլ հերթական ատեստավորման համար սահմանված ժամկետից առաջ՝ մեկ տարվա ընթացքում>>  դրույթը վերաբերում է երաշխավորված դասընթացներին, ինչը մանրամասն գրված է ամփոփաթերթի 3-րդ կետի պարզաբանման մեջ:

	11. 16-րդ կետում պարզ չէ, թե առաջին անգամ վերապատրաստման մասնակցող ուսուցչից ինչպես պետք է կարծիք ստացվի: Բացի այդ, լրացուցիչ հիմնավորման կարիք ունի նույն կետի «ընտրում է վերապատրաստող կազմակերպություն և (կամ) Դասընթաց» ձևակերպման մեջ «կամ» շաղկապի կիրառությունը:

	
	Ուսուցիչների կարծիք հարցնելը հնարավուրություն է տալիս խուսափելու տնօրենի կողմից միանձնյա որոշումներ կայացնելուց:

	12. 19-րդ կետի ձևակերպումը հակասում է նախորդ կետի՝ «վճարում է ուսումնական հաստատությունը» ձևակերպմանը: Պարզ չէ,  թե ինչու է ուսուցիչը վճարում և հետո միայն ուսումնական հաստատությունը փոխհատուցում, թե ինչ է լինում այն դեպքերում, երբ ուսուցիչը  մասնակցում է դասընթացին, սակայն չի հավաքում կրեդիտներ. արդյոք  այդ դեպքում նրա վճարած գումարը փոխհատուցվում է, թե ոչ:

	
	Չի ընդունվել:
Քանի որ ուսուցիչը կարող է մասնակցել  վերապատրաստման ծրագրի բաղադրիչներից որևէ մեկին՝ ընտրելով երաշխավորված դասընթացների ցանկից, որին կարող է  մասնակցել նաև վերապատրաստման ժամանակացույցից 1 տարի շուտ, հետևաբար, ուսումնական հաստատությունը վճարում է այդ բաղադրիչի համար հետագայում, երբ պետությունը վճարում է  ուսումնական հաստատությանը՝ օրենքով սահմանված դրույքի չափով:
  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանով սահմանված կրեդիտները չհավաքելու դեպքում ուսուցչի վճարած գումարը չի փոխհատուցվում :

	13. 20-րդ կետը կրկնում է 16-րդ կետում նշված այն դրույթը, ըստ որի տնօրենը վերապատրաստող կազմակերպության մասին տեղեկացնում է վերապատրաստման ենթակա ուսուցիչներին:

	
	Ընդունվել է:

	14. 21-րդ կետում լրացուցիչ հիմնավորման կարիք ունի 5 տարի ժամկետի սահմանումը, ինչպես նաև  պարզ չէ, թե արդյո՞ք նախարարն ունի վկայականի ձև հաստատելու լիազորություն:

	
	Ընդունվել է:
Կետը հանվել է նախագծից:

	15. 25-րդ կետում կրկնվում է 21-րդ կետի կարգավորումը, պարզ չէ նաև, թե ժամկետի հետ ինչ կապ ունի ուսուցչի՝ այլ ուսումնական հաստատություն տեղափոխվելու հանգամանքը:

	
	Ընդունվել է:
Կետը հանվել է նախագծից:

	16. Ձև 1-ի վերնագրում, 1-4-րդ կետերում «հաստատություն» եզրույթը չի բխում Կարգից, որտեղ օգտագործվում է «Վերապատրաստող կազմակերպություն» անվանումը:

	
	Ընդունվել է:


	17. Առաջարկում ենք նախագծին կից ներկայացվող ամփոփաթերթը ներկայացնել ՀՀ Կառավարության 2021 թվականի փետրվարի 25-ի N 252-Լ որոշման Հավելվածի Ձև 3-ով սահմանված կարգով:

	
	Ընդունվել է:


	 2.  ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄ

	31.03.2021թ.

	
	




	
1. 2-րդ կետը (վերապատրաստող կազմակերպությունների  և վերապատրաստման դասընթացների տարանջատման վերաբերյալ), միմյանց հետ փոխկապակցված 3-րդ և 4-րդ, 10-րդ կետերը (ինչպես դասընթացի, այնպես էլ կազմակերպության՝ նախարարության կողմից երաշխավորված լինելու վերաբերյալ, երաշխավորված կազմակերպությունների դասընթացների և երաշխավորված դասընթացների իրականացման ժամկետների վերաբերյալ), 7-րդ կետը (վերապատրաստման գործընթացի նախապատրաստման պատասխանատու համարվող հաստատության տնօրենի վերաբերյալ կարգավորումը ուսուցչի վերապատրաստման գործընթացի պատասխանատուի վերաբերյալ կարգավորումից առաջ նախատեսելու վերաբերյալ), և  16-րդ կետերը (առաջին անգամ վերապատրաստման մասնակցող ուսուցչի կարծիքը հաշվի առնելու դրույթը) չեն ընդունվել:

	
	Ընդունվել է մասնակի:
7-րդ կետում կատարվել է համապատասխան փոփոխությունը:

	2. 6-րդ կետով առաջարկվել էր նախագծի 7-րդ  և 2-րդ կետերը միացնել: Առաջարկն ընդունվել է, սակայն լրամշակված տարբերակն իր հերթին վերախմբագրման կարիք ունի, քանզի նոր ձևակերպման մեջ  (Ուսուցչի վերապատրաստումը երաշխավորված կազմակերպությունների ցանկում ընդգրկված կազմակերպությունում (այսուհետ՝ Վերապատրաստող կազմակերպություն) ուսուցչի կողմից Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ Նախարարություն)  սահմանած` ուսուցչի վերապատրաստման չափորոշիչներին և ծրագրերին համապատասխան մասնագիտական նոր գիտելիքների, կարողությունների և հմտությունների յուրացման և կատարելագործման գործընթաց է, որն իրականացվում է Նախարարության երաշխավորած վերապատրաստող կազմակերպությունների կողմից և վերապատրաստման դասընթացների միջոցով) կա կրկնություն: 

	
	Ընդունվել է:

	3. 9-րդ կետով առաջարկված կարգավորման հետևանքով լրամշակված՝ նախագծի 12-րդ կետում  կրկին պարզ չէ, թե որ օրվանից սկսած 5 աշխատանքային օրվա ընթացքում են ձևավորվում ատեստավորման ցուցակները: 

	
	Ընդունվել է:
Նախագծի լրամշակված տարբերակի 11-րդ կետում կատարվել է համապատասխան փոփոխությունը:

	4. Նախագծի 21-րդ կետի լրամշակված տարբերակում պարզ չէ, թե ինչ փաստաթղթի մասին է խոսքը, ում կողմից է տրվում այդ փաստաթուղթը և  ով է սահմանում  դրա օրինակելի ձևը:

	
	Ընդունվել է:


	5. Պարզաբանման կարիք ունի նաև, թե միջազգային կազմակերպությունների դասընթացներին մասնակցված և համապատասխան կրեդիտներ հավաքած ուսուցչին ում կողմից է շնորհվում այդ մասնակցությունը հավաստող փաստաթուղթը:

	
	Ընդունվել է:


	6. Նախագծում կա համարակալման խնդիր (8-րդ կետին հաջորդում է 10-րդ կետը): Բացի այդ ամփոփաթերթի 3-րդ, 12-րդ կետերի վերաբերյալ չկա նշում, թե արդյոք առաջարկներն ընդունվել են, թե ոչ:

	
	Ընդունվել է:





